
 

 
GENERO ERAGINARI BURUZKO TXOSTENAK 

Arau esparrua 
 

 
4/2005 Legea, otsailaren 18koa, emakumeen eta 
gizonen berdintasunerakoa, EAEkoa 
 
3. art. - Printzipio orokorrak. Genero ikuspegiaren 
integrazioa 
 
“Euskal aginte publikoak genero ikuspegia gehitu behar dute bere politika eta 

egite guztietan, eta horrela ezarri beharko dute helburu nagusi bezala 

ezberdintasunak desagertzea eta emakumeen eta gizonen arteko 

berdintasuna bultzatzea” 

 

6. art. - Foru administrazioak. Eginkizunak berdintasunaren 
arloan 
 
a) Azpiegiturak, programak eta prozedurak egokitu eta sortzea, bere 

administrazio-jardueran genero-ikuspegia integratze aldera. 

d) Estatistikak egokitu eta eguneratzea, horien bitartez foru-eskumenekoak 

diren eremu guztietan emakumeek eta gizonek bizi dituzten ezberdintasun-

egoerak ezagutu ahal izateko. 

g) Foru legeria nolakoa den eta nola aplikatzen den begiratzea, emakumeen 

eta gizonen berdintasun-printzipioaren arabera. 

l) Bakoitzaren lurralde-eremuan sexuaren zioz gertatzen diren bereizkeria-

egoerak antzematea, eta egoera horiek errotik kentzeko neurriak hartzea 



 
 

 
Uztailaren 12ko 6/2005 Gipuzkoako Lurralde 
Historikoaren Erakunde Antolaketa, Gobernu eta 
Administrazioari buruzko Foru Araua 

 
 

70. art - Foru arauen aurreproiektuak eta izaera 
orokorreko xedapenen proiektuak egiteko prozedura.  
 
c) Izaera orokorreko xedapena idatziko da hastapen aginduan 

adierazitakoaren arabera, eta kontuan izanik honako hauei buruz egin 

beharreko azterlan eta txostenen emaitza: Arauaren bideragarritasunaz, 

kostuaz eta, bere kasuan, generoaren araberako eragina aurretiaz 

ebaluatzetik eratorritako neurri zuzentzaileez, zeintzuk arauak izan dezakeen 

eragin negatiboa indargabetzeko helburua izango duten.



 
 

2/2015 Foru Araua, martxoaren 9koa, 
emakumeen eta gizonen berdintasunerako 
 

27. artikulua.    Araugintza. 
 
1.    2005eko otsailaren 18ko 4/2005 Legeak, emakumeen eta gizonen 

berdintasunerakoak, 19. artikuluan xedatutakoaren arabera, Gipuzkoako 

Foru Aldundiaren foru arauen aurreproiektuak zein izaera orokorreko 

xedapen proiektuak osatu eta izapidetzeko orduan, generoaren 

eraginaren aldez aurreko ebaluazioa aurkeztu beharko da haiei atxikita. 

 

2.    Agindu hori bete ahal izateko, izapide hauek bete beharko dira: 

 

a)  Foru arauaren aurreproiektua edo izaera orokorreko xedapen 

proiektua sustatzen duen departamentuak genero eraginaren aldez 

aurretiko ebaluazioa egin beharko du.  

 

Genero eraginaren aldez aurretiko ebaluazio txostenak atal hauek eduki 

beharko ditu: (1), arau proiektuaren edo izaera orokorreko xedapenaren 

deskribapen orokorra; (2), genero eraginaren aldez aurreko ebaluazioa; eta 

(3), atzemandako ezberdintasunak ezabatzeko neurriak, baita, egindako 

genero eraginaren ebaluazioaren arabera, emakumeen eta gizonen 

arteko berdintasuna sustatzeko neurriak ere. 

 

Ebaluazio hori egiteko, dagokion emakumeen eta gizonen 

berdintasunerako departamentu unitatearen aholkularitza jaso beharko 

dute departamentuek. 



 
 

b)  Foru arauaren aurreproiektua edo izaera orokorreko xedapen 

proiektua idatzi ondoren, eta genero eraginaren aldez aurreko ebaluazio 

txostena osatu ondoren, departamentu sustatzaileak dagokion txostena 

eskatuko dio Emakumeen eta Gizonen Berdintasunerako Organoari. Txos-

ten horrek bi helburu ditu: alde batetik, egiaztatzea foru arau 

aurreproiektua edo izaera orokorreko proiektua sustatu duen 

departamentuak behar bezala aplikatu dituela artikulu honetan 

xedatutakoa; eta bestetik, egokitzat jotzen dituen hobekuntza 

proposamenak egitea. 

 

3.    Sektore izaerako foru plan estrategikoek ere artikulu honetan 

xedatutako genero eraginaren aldez aurretiko ebaluazioa eduki beharko 

dute. 

 


